
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ 

«__» ________ 2014 թվական N ___-Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ԴԵԿՏԵՄԲԵՐԻ 19-Ի N 1414-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԲՆԱՊԱՀՊԱՆՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ԵՎ ԳՆՄԱՆ ԳՈՐԾԸՆԹԱՑ ԿԱԶՄԱԿԵՐՊԵԼՈՒ  ՄԱՍԻՆ
 «Հայաստանի Հանրապետության բյուջետային համակարգի մասին» Հայաս​տանի Հան​րա​​պետության օրենքի 19-րդ հոդվածի 3-րդ մասին համա​պա​տաս​խան Հայաստանի Հանրապետության կառավարությունը    ո ր ո շ ու մ     է.
1. Հայաստանի Հանրապե​տության բնապահպանության նախարա​րության «Բնապահպանական նպատակային ֆոնդ» ծրագրի արտաբյուջետային հաշվի միջոցներով նախատեսված տրանսպորտային միջոցի ձեռքբերման նպատակով 2014 թվականի պետական բյուջեով նախատես​ված Հայաստանի Հանրապետության կառա​վա​րության պահուս​տային ֆոնդի հաշվին Հայաստանի Հանրապե​տության բնապահպանության նախարա​րությանը հատկացնել 6,200.0 հազ. դրամ՝ բյուջե​տային ծախսերի տնտեսա​գիտական դասակարգման «Տրանսպորտային սարքավորումներ» հոդվածով:

2. Հայաստանի Հանրապետության կառավարության 2013 թվականի դեկտեմբերի 19-ի «Հայաստանի Հանրապետության 2014 թվականի պետական բյուջեի կատարումն ապահովող միջոցառումների մասին» N 1414-Ն որոշման N 12 հավելվածում կատարել լրացում` համաձայն հավելվածի:

3. Սահմանել, Հայաստանի Հանրապետության բնապահպանության նախարարությանը որ սույն որոշման 1-ին կետով նախատեսված տրանսպորտային միջոցի գնման գործընթացը իրականացվելու է «Գնումների մասին» Հայաստանի Հանրապետության օրենքի 20-րդ հոդվածի 5-րդ մասի 2-րդ կետի հիման վրա բանակցային ընթացակարգ՝ առանց գնումների հայտարարությունը նախապես հրապարակելու գնման ձևով:
4. Հայաստանի Հանրապե​տության բնապահպանության նախարա​րին` սույն որոշման 1-ին կետով ձեռքբերվող գույքը նվիրաբերության պայմանագրի հիման վրա տրամադրել <Փրկություն> հասարակական կազմակերպությանը:
5. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
